
      Дінмұхамед Қонаев атындағы 
№19  мектеп- гимназиясының
бастауыш сынып мұғалімі 

Өсімдіктер алуан түрлі

Cабақтың мақсаты: «Өсімдіктердің алуан түрлілігі» тақырыбы бойынша білімдерін тиянақтайды, ой- өрісін дамытады, ойын ашық айта алады, пәнге деген қызығушылығын дамыта отырып, топпен жұмыс жасауға, өз пікірлерін түсіндіре білуге, ұқыптылыққа үйренеді.Тапсырмалармен жұмыс жасап, негізгі өсімдіктерді топтары бойынша талдайды.
Сабақтың түрі: топтық жұмыс
Көрнекілігі: сұрақ парақтар, топтардың аты, слайд суреттер 
Сабақтың барысы:
1) Қызығушылықты ояту.
Шаттық шеңбері: Мынау- менің жүрегім,Бәрі осыдан басталған.Мынау- басым ақылды,Бәрін осы басқарған.Мынау- менің оң қолым,Мынау- менің сол қолым,Барлық істі атқарған.Егеменді елімнің,Болашағы – мен боламын!
Топқа бөлу (алма арқылы бөлу).Топ басшысын сайлау
1-топ: Ағаштар (қызыл алма)
2-топ: Шөптестік (сары алма)
3-топ: Бұталар (жасыл алма)
2)Үй тапсырмасы. Топырақты қорғау
1) Топырақтың құрамына нелер енеді?
2) Топырақтың өсімдіктер мен жануарлар үшін пайдасы?
3) Топырақ арасында тіршілік ететін ұсақ тіршілік иелерін не арқылы көре аламыз?
4) Ең құнарлы топырақ?
5) Сор дегеніміз не?
6) Топырақты не себепті қорғауымыз қажет?
7) Топырақтан жақсы өнім алу үшін.....? 
-Жарайсыңдар балалар, жақсы өнім алу үшін топырақты тыңайту қажет.Осылай топырақты пен қорғау арқылы көптеген өсімдіктер мен жемістерді аламыз. Ендеше, бүгінгі сабағымыз топырақпен тығыз байланысты.
Қанекей, бізге берілген сөзжұмбақты шешіп көрелік!

1). Топырақтың арасында тіршілік ететін жануар?
2). Қара топырақ еліміздің қай өңірінде көп тараған?
3).Топырақтың түсінің әртүрлі болуы ........ байланысты?
4).Топырақтың құрамы неден тұрады?
5). Өсімдіктер топырақты неден қорғайды?
6) Топырақтың үстінде не өседі?
7)Топырақтың арасында ең көп тараған?
-Балалар, назарымызды шағын видеороликке аударайық!
Видеороликте көрсетілген мәліметтер бойынша сұрақтар қойылады.
1) Өлі табиғатқа нелер жатады?
2) Тірі табиғатқа ше?
3) Өлі табиғатпен тірі табиғаттың айырмашылығы?
 3) Жаңа сабақ: Өсімдіктер алуан түрлі
Балалар, «Өсімдік» дегенде сендердің көз алдарыңа не елестейді? 
   Адамның достары өте көп. Солардың қатарында өсімдіктер де бар. Олар бізге әрқашан қамқор болған, әрі қамқор бола береді. Егер әрине адамдар олардың достығын құрметтей білсе. Олар қамқорлығымен бірге бізге қуаныш, әдемілік, таза ауа сыйлайды.
Біз оларды тірі табиғатқа жатқызамыз. Өйткені олар өседі, өнеді, көбейеді, уақыты келгенде немесе ауырса - солып, тіршілігін тоқтатады. Өсімдіктер күнге қарап бой түзейді, тыныс алады. Оған өсуі үшін:
- күннің жылуы,
- таза ауа,
- су,
- қоректік заттар керек.
Мінекей, оларда адамдар сияқты. Күтімі жақсы болса жақсы өседі, әдемі болады. Күтімі нашар, жоқ болса қисық өседі, немесе қурап қалады. Біз бұдан өсімдіктің тірі организм екендігін білеміз.

3. Өсімдік түрлері.
Өсімдіктің негізгі топтарына тоқталайық:
ағаштар,
бұталар,
шөптер.
Өсімдіктің әр тобының көптеген түрлері болады.
Ағаштар:
          Қайың, емен, қарағай, көктерек, терек, шырша, қарағаш, жөке, жеміс ағаштары, т.б.
Ағаштар мәңгі жасыл болып тұратын, жапырақтары ине сияқты болып келетін және күзде жапырағы сарғайып түсетін, жалпақ жапырақты ағаштар болып бөлінеді. Ағаш – діңі жақсы жетілген, бойы 2 метрден кем емес көп жылдық өсімдік (суреттері беріледі). Өсімдіктер барлық жерлерде өседі. Өсімдіктердің түрлер өте көп.Балалар, біздің елімізде алты мыңнан артық өсімдіктер түрлері өседі. Олар: тауда, ыстық, шөлді аймақтарда, ылғалды жерлерде өседі. Қазақстанда өсетін ағаштың түрлері: қайың, емен, терек, үйеңкі.Шырша, самырсын, қылқан жапырақты ағаштарда өседі.
Бұтаның түрлері:
Орманда, тауда және жыраларда ,таңқурай, итмұрын, қарақат, жыңғыл, бөртегүл өседі. Бұталар ағашқа қарағанда аласалау болады. Әрі олардың сабақтары болады (суреттері беріледі)..Бұталардың ағаштан айырмашылығы, оның жуан діңі болмайды. Жаңадан өсіп келе жатқанда бұталар жас ағашқа ұқсайды. Үш жылдан кейін тамырынан жаңа бұталар шығып, үлкен қалың шоқ бұтаға айналады.
Шөптестік өсімдіктер
 Шөптестік өсімдіктердің бойының биіктігі әртүрлі болады. Кейбір шөптер екі метр және одан да биік болып өседі. Шөптердің сабақтары тік, шырмалып және жерге төселіп өседі. Бидайық-арамшөп. Ол бау-бақшада, шалғын арасында, кез келген жерде өседі. Өсімдіктер құрлықтарда ғана емес, суда да өседі. Өзен-көлдерде, теңіздер мен мұхиттарда балдырлар тіршілік етеді. Олар теңіз жануарларының қорегі болып табылады. Балдырлар су ішінде тіршілік етеді. Суды бойына барынша сіңіреді.
Өзара білім алмасу кезеңі.Мәтінмен жұмыс. 
-Балалар, мәтінді іштерінен оқып шығады. Мұғалім оқушылардың арқасына стикерді жабыстыру арқылы, келесі топқа өзі оқыған мәтін бойынша түсінгенін айтып береді.Әртоп бір-бірін басбармақ әдісі арқылы бағалайды.
Шығармашылық жұмыс.
І -топ Ағаштың суретін салады
 ІІ-топ Мазайканы құрастырады  шыққан сөзге мағұлмат береді. 
ІІІ-топ Венн диаграмасы арқылы таңқурай мен қайың ағашының айырмашылығы мен ұқсастығын анықтайды. 
Әртоп бірін-бірі бағалайды. «Басбармақ» әдісімен
Сергіту сәті: 
Дәптермен жұмыс: ( Жұптық жұмыс)
	Атауы               
	Түсі
	Өсетін жерлері     
	Адамға пайдасы

	
	
	
	

	
	
	
	


Топтық жұмыстар
шөптекті



«Ыстық картоп ойыны». Балалар, бүгінгі сабақтан не үйрендіңдер, сендер үшін не қызықты болды?(балалар сабақтан алған әсерлерімен бөліседі).
Үйге тапсырма: Өсімдіктер алуан түрлі. Үй маңында өсетін өсімдіктерді бақылап, дәптерге жазып келу.
Бағалау. Кері байланыс

